
Фестиваль

Жазылыу-2013

Хурметли жамауат!

2013 жылны биринчи жарымына жазылыу компания андан ары бардырылады. Сиз 
«Заман» газетге связьны къайсы почта бёлюмюнде да жазылыргъа боллукъсуз.

Алты айгъа жазылыуну багъасы тюрленмегенди, алгъыннгылай къалгъанды - 356 
сом 10 капек. Бу магъаналы жумушну  узакъгъа созмагъыз.

Бизни индексибиз - 51532  

3 бет 3 бет

Зорлукъ эм мурдарлыкъ бла 
жаннетге сугъулургъа 

кюрешедиле 

«Бизни усталыгъыбыз 
жангылычлыкъны кечмейди»

Язваны къылыкъ 
туудурады

4 бет

Ящур

4 бет2 бет

Башха адамны жашауун 
къутхарайыкъ!

«Къабарты-Малкъар Республика-
ны Жамауат палатасыны юсюнден» 
Къабарты-Малкъар Республиканы 
Законуна тийишлиликде бегим 
этеме:

1.Къабарты-Малкъар Республи-
каны Жамауат палатасыны членле-
рине бу адамланы къабыл кёрюрге:

Атталаны Ж.Ж.-«Заман» газетни 
редакциясы» къырал казна учреж-
денияны баш редактору

Беппайланы С.У.-Къабарты-
Малкъар Республиканы Башчы-
сында Граждан обществону инсти-
тутларын айнытыугъа себеплик этиу 
эмда адамны эркинликлери жаны 
бла комиссияны жууаплы секретары

Бобылев В.Н.-Къабарты-Малкъар 
Республиканы православный кили-
саларыны благочинныйи

Булатов А.Х.- «Кабардино-Балкар-
ская правда» газет» къырал казна 
учрежденияны баш редактору

Вороков В.Х.-Россейни культура 
фондуну Къабарты-Малкъарда 
бёлюмюню таматасы, Къабарты-
Малкъар Республикада Кинемато-
графистлени союзуну правленини 
председатели

Дзасежев Х.О . -Къабарты-
Малкъар Республиканы Муслий-
манларыны дин управлениясыны 
таматасы

Иванов П.М.-Россейни Илмула 
академиясыны Къабарты-Малкъар 
илму арасыны президиумуну пред-
седатели

Къулбайланы С.М.- «Заря» ачыкъ 
акционер обществону генеральный 
директору

Любуня Н.Г.-Къабарты-Малкъар 
Республиканы жеринде Терк-Малка 
къазакъ округну атаманы

Мазлоев Р.Б.- Къабарты-Малкъар 
Республикада «Бир заказчыны 
дирекциясы» къырал казна учреж-
денияны директору

Маслов Н.А.- «Къабарты-Малкъар 
Республиканы муниципальный къу-
ралыуларыны совети» Ассоциация-
ны толтуруучу директору

 Х.Ч.Абазеховха «Къабарты-Малкъар Республиканы 
промышленностуну сыйлы къуллукъчусу» 

деген ат атауну юсюнден

  Къабарты-Малкъар Республиканы Башчысыны 

У К А З Ы
Къабарты-Малкъар Республика-

ны промышленностун айнытыугъа 
уллу къыйын салгъаны эмда кёп 
жылланы ахшы ишлегени ючюн 
Абазехов Хадис Часамбиевичге- 

«Реал» концернни директорла-
рыны советини председателине- 
«Къабарты-Малкъар Республи-
каны промышленностуну сыйлы 
къуллукъчусу» деген ат атаргъа.

Къабарты-Малкъар Республиканы
Башчысы                                                                                А.КАНОКОВ
Нальчик шахар, 2012 жылда  6-чы сентябрьде,     №121-УГ

П.Ф.Сидорукну Къабарты-Малкъар Республиканы 
 Сыйлы грамотасы бла саугъалауну юсюнден

   Къабарты-Малкъар Республиканы Башчысыны 

У К А З Ы
Кёп жылланы ахшы ишлеге-

ни, законла чыгъарыугъа эмда 
жамауат ишге тири къатышханы 
ючюн Сидорук Павел Федо-
ровични-Къабарты-Малкъар 
Республиканы Парламентини де-

путатын, «За единение-«Сябры» 
Къабарты-Малкъар жамауат 
къымылдауну советини пред-
седателин-Къабарты-Малкъар 
Республиканы Сыйлы грамотасы 
бла саугъаларгъа.

Къабарты-Малкъар Республиканы
Башчысы                                                                                А.КАНОКОВ
Нальчик шахар, 2012 жылда  6-чы сентябрьде,     №122-УГ

А.И.Войтовха «Къабарты-Малкъар Республиканы  
сыйлы къурулушчусу» деген ат атауну юсюнден

    Къабарты-Малкъар Республиканы Башчысыны 

У К А З Ы
Къурулушну айнытыугъа уллу 

къыйын салгъаны эмда кёп жыл-
ланы ахшы ишлегени ючюн Во-
йтов Алексей Ивановичге че-
кленнген жууаплылыгъы болгъан 

«ТРЕСТ «Ай-Би-Си Промстрой» 
обществону генеральный дирек-
торуна - «Къабарты-Малкъар Ре-
спубликаны  сыйлы къурулушчусу» 
деген ат атаргъа.

Къабарты-Малкъар Республиканы

Башчысы                                                                                А.КАНОКОВ

Нальчик шахар, 2012 жылда  6-чы сентябрьде,     №123-УГ

З.М.Шихалиеваны Къабарты-Малкъар Республиканы  
Сыйлы грамотасы бла саугъалауну юсюнден

Къабарты-Малкъар Республиканы Башчысыны 

У К А З Ы
Кёп жылланы ахшы ишлеге-

ни, законла чыгъарыугъа эмда 
жамауат ишге тири къатышханы 
ючюн Шихалиева Зайрат Ма-
жидовнаны-Къабарты-Малкъар 
Республиканы Парламентини 

Парламентни ишин къурау, ре-
гламент эмда депутат этика 
жаны бла комитетини пред-
седателин-Къабарты-Малкъар 
Республиканы Сыйлы грамотасы 
бла саугъаларгъа.

Къабарты-Малкъар Республиканы

Башчысы                                                                                А.КАНОКОВ

Нальчик шахар, 2012 жылда  6-чы сентябрьде,     №124-УГ

Къабарты-Малкъар Республиканы Жамауат палатасы-
ны членлерин къабыл кёрюуню юсюнден

Къабарты-Малкъар Республиканы Башчысыны 

У К А З Ы
Нахушев З.А.-Къабарты-Малкъар 

Республиканы Парламентини Ре-
спублика Советини 1-чи эмда 2-чи 
чакъырылыуларыны председатели, 
Россей Федерацияны Къырал Дума-
сыны 4-чю чакъырылыууну депутаты

Таов П.К.- «Къабарты-Малкъарда 
эркин экономика общество» регион 
жамауат организацияны таматасы

Федченко Л.М.- Гидрометеороло-
гия эмда къудуретни мониторинги 
жаны бла федеральный службаны 
«Бийик тау-геофизика институт»  
къырал учреждениясыны програм-
маларыны илму башчысы

Хафицэ М.М.-«Адыгэ псалъэ» 
газетни редакциясы» къырал каз-
на учрежденияны баш редактору, 
«Адыгэ Хасэ» Къабарты-Малкъар 
республикалы жамауат организаци-
яны таматасы

Хутуйланы С.Х.-Къабарты-
Малкъар Республиканы Саулукъ 
сакълау мнистерствосуну «Аллер-
гиядан энчи болушлукъ берген ара» 
къырал бюджет учрежденияны 
башчысы

Шабаев Л.М.-Нальчик шахарны 
тау-чюйют дин общинасыны раввини

Шипшев А.М.- бийик професси-
онал билим берген «Х.М.Бербеков 
атлы Къабарты-Малкъар къырал 
университет» федеральный къырал 
бюджет билим бериу учреждени-
яны къыралны тарыхыны эмда 
правосуну теориясы кафедрасыны 
тамата преподаватели, «Россейни 
юристлерини ассоциациясы» деген 
Битеуроссей жамауат организация-
ны Къабарты-Малкъар бёлюмюнде 
жаш юристлени советини таматасы.

2.Къабарты-Малкъар Республи-
каны Жамауат палатасыны бу Указ 
бла къабыл кёрюлген членлерине 
Къабарты-Малкъар Республиканы 
Жамауат палатасын толусунлай къу-
рап башларгъа керек болгъанларын 
эсгертирге.

3.Бу Указ анга къол салыннган 
кюнден башлап кючюне киреди.

Къабарты-Малкъар Республиканы
Башчысы                                                                                               А.КАНОКОВ

Нальчик шахар, 2012 жылда 11-чи сентябрьде, №125-УГ

-Властьда, политикада да тиширыула бизде азды-

ла, бир-бир кавказ республикалада уа ала ахырыда 

жокъдула. Ким биледи, алай окъунамы  керек болур: 

тиширыу- аш юйде, эр киши –къуллукъда? Огъесе ти-

ширыула саулукъ сакълау, билим бериу министрле де-

генча жаланда  «тиширыу»  къуллукълагъамы салынып 

къалыргъа керекдиле?

-Керти айтасыз, аллай кёз къарам барды. Ол артыкъда 

кавказлылагъа тёреди. Мында тиширыугъа бек алгъа от 

жагъаны жылыуун сакъларгъа керекди деп, алай къарай-

дыла. Аны ючюн болур, политикада,властьда да адам 

улуну къарыусуз кесегини келечилери алыкъа аздыла. 

Кёпле тиширыуну табийгъат салгъан борчу биреу ючюн 

къайгъырыуду, анга къарауду деп, алай сунадыла. Биз 

тиширыуну къайгъырыуун артыкъда бек керек болгъан 

бёлюмледе, сёз ючюн, социальный,билим бериу-куль-

тура-жарыкъландырыу сфералада къуллукъгъа сала 

туруп,эштада, кесибиз да сунмай тургъанлай ма аны ол 

ышанын эсге ала болурбуз.

Айхай да, ол буруннгудан къала келген кёз къарам 

болгъанын да ангылайма. Дунияда тиширыула къы-

раллагъа, кюч ведомстволагъа да бек уста оноу этген 

юлгюле кёпдюле. Иш аланы эр киши акъыллары, ниет 

кючлери да болгъанында тюйюлдю. Нени да къоюп, 

бек алгъа профессионализмге, адамлыкъ ышанлары-

на къараргъа керекди. Нек дегенде ахырында ишни 

тынгылы тамамланылырын жаланда ма ол ышанла 

жалчытадыла.

Бизни республикада власть органланы къурай туруп, 

биз ма аланы эсге алабыз. Кертиди, шёндю бизни Пра-

вительствода баш магъаналы къуллукълада тиширыула 

жокъдула, алай министертсволада бла ведомстволада, 

муниципалитетледе, структуралы бёлюмледе уа ала аз 

тюйюлдюле. Тиширыу кесини билимлилигин, усталыгъ-

ын да кёргюзтсе, аны уллу къуллукъгъа салынырына да 

бир зат чырмау этерик тюйюлдю.

«Экспертиза власти». №24,2012 ж.

ПАРЛАМЕНТ

Властьда -
тиширыу
Къабарты-Малкъар Республиканы Башчысы 

Арсен Каноков «Экспертиза власти» бите-
уроссей информация-аналитика журналны 

редакциясыны соруууна жууап береди

Нальчикде Кавказны кардиологларыны экинчи 

конгресслери болгъанды. Аны ишине РАН-ны акаде-

миги, Россейни Саулукъ сакълау министерствосуну 

баш кардиологу Евгений Чазов да къатышханды.

Жыйылгъанланы Къабарты-Малкъарны Башчысы 

Арсен Каноков алгъышлау жибергенди. «Кавказны 

кардиологларыны анда къыралны белгили врачлары  

бла экспертлери жюрек-къан тамыр аурууланы диагно-

стикасыны, профилактикасыны эмда алагъа багъыуну 

шёндюгюлю технологияларын кёргюзтюрюк экинчи 

конгресслерине къатышханланы жюрекден къызыу 

алгъышлайма. 

Бизде, Къабарты-Малкъарда, саулукъ сакълауну 

айнытыугъа баш магъана берилгенин чертирге сю-

еме. Республикада социальный магъананы тутхан 

КОНГРЕСС

Медицина илмуну, битеу да саулукъ 
сакълауну игилендириуню ышаннгылы себеби

Ахыры 2-чи бетдеди.

КъМР-ни Башчысы

Не уллу хорламла да быллай 
гитче жетишимледен башланадыла

Бек алгъа жаш футболчулагъа 
Парламентни мекямында экскурсия 
этгендиле. Андан сора аланы, спи-
керни шинтигинде олтуруп, суратха 
тюшер онглары да болгъанды. Ол 
кезиуде, залгъа кирип, болумну 
кёрген Чеченланы Ануар, кюлюп: 
«Эртте-кеч болсада, бу шинтикде 
жаш адамла олтурлукълары хакъ-
ды!» - дегенди. 

Жыйылыугъа дагъыда КъМР-ни 
Парламентини комитетлерини пред-
седательлери Сумайланы Ахмат 
бла Муаед Дадов эм КъМР-ни Жаш 
тёлюню ишлери жаны бла мини-
стерствосуну жаш тёлю проектлени 
бла программаланы бёлюмюню 
таматасы Джаппуланы Мусса къа-
тышхандыла. 

Турнирде хорлагъан команда-
ланы Парламентни Председатели 
Чеченланы Ануар депутат корпусну 

атындан алгъышлагъанды эм ре-
спубликаны таматалары адамла 
саулукълула болурларын, аны бла 

профилактикасыны эмда алагъа багъыуну шёндюгюлю 

технологияларын сингдириу социальный магъананы 

тутхан аурууладан къыйналгъан саусузлагъа медицина 

болушлукъну хайырлылыгъын иги да кётюрлюгюне, биз 

кючюбюзню бирикдирсег а,  Кавказ регионну халкъыны 

саулугъун сакълау ишде  ахшы кёрюмдюлеге жетиши-

ригибизге ийнанама. 

Сизни форумугъузну иши  жетишимли болурун, анга 

къатышханланы Къабарты-Малкъарны аламат жерин-

де тургъан кюнлери къууанчлы ётерлерин сюйгеними 

билдиреме», - деп айтылады алгъышлауда.

Залдагъыланы конгрессни ачылыуу бла алгъыш-

лай, КъМР-ни Правительствосуну Председатели Иван 

Гертер да къонакъланы анга заман  табып келген-

лерине ыразылыгъын билдиргенди. Кардиологланы 

жыйылыуларына академик Чазовну къатышханы уа 

форумну даражасын бютюнда кётюреди, дегенди. 

«Ол  адамлагъа этген жандауурлукъну, мамырлыкъ 

ючюн кюрешин барыгъыз  да биле болурсуз. Аны бла 

байламлы республиканы Башчысыны  атындан да анга 

ыразылыгъыбызны  билдиребиз», - дегенди. 

ауруулагъа къажау кюрешиу жаны бла бир ненча 

федеральный программа, андан сора да, курорто-

логия эмда реабилитация жаны бла республикалы 

программа жашауда бардырыладыла. Айхай да, бий-

ик технологиялы медицина жумушланы кенгертиуню 

вопросларына артыкъда энчи эс бурулады. 

Жюрек-къан тамыр аурууланы диагностикасыны, 

бирге уа спортну айнытыугъа да 
энчи магъана бергенлерин черт-
генди.

Ахыры 2-чи бетдеди.

27-чи-29-чу сентябрьде «Кавказ оюнла» спорт форумну 
аллында Нальчикде «Къонакъбай Кавказ» деген фести-
валь боллукъду. Ол «Модернизация страны: взгляд с юга 
России» деген Президент программаны выпускниклерини 
II-чи Битеуроссей форумларыны белгиси бла бардырыл-
лыкъды. 

Фестивальны ёзегине СКФО-ну тюрлю-тюрлю предпри-
ятиялары чыгъаргъан продукцияны кёрмючюн санаргъа 
боллукъду. Анга бизнес-сообществону 75 келечиси къаты-
шырыкъдыла. 400 квадрат метрде орнатыллыкъ кёрмючде 
50 стенд салынырыкъды. Аны баш борчу- бюгюнлюкде 
бизнесни айныуу къалай баргъанын ачыкълау эм реги-
оннга не жаны бла да инвестицияла келирча этиудю. ф

- Спортну чеклери жокъдула деген сёз жюрюйдю, биз-
несни юсюнден да алай айтылырча этерге керекди. Биз 
СКФО-ну предприятияларын кёрмючге тири къатышыргъа 
чакъырабыз. Аны кезиуюнде ала мастер-классла ётдюрюр-
ге да боллукъдула, - деп билдиргенди КъМР-ни экономи-
каны айнытыу эм сатыу-алыу министри Мусукланы Алий.

Къонакъла «Кавказ оюнла» деген III-чю спорт-культура 
фестивальны къууанчлы ачылыууна да къатышырыкъ-
дыла. Кёрмюч 28-чи сентябрьде 9 сагъатда Нальчикде 
бизнес-инкубаторда ачыллыкъды. 

                                   Элеонора КАРАШАЕВА,
 КъМР-ни Экономиканы айнытыу эм сатыу-алыу 

министерствосуну асламлы информация органла
 бла байламлыкъла жюрютген специалисти.

Модернизациягъа -
къыбыладан кёз къарам

Иван Гертер.Иван Гертер.

 Евгений Чазов. Евгений Чазов.

Алгъаракълада республиканы 
районларыны бла шахарларыны 
арбаз футбол командаларыны 
араларында КъМР-ни Парламен-
тини Жаш тёлю палатасыны тур-
нири бардырылгъан эди. Тюнене 
анда хорлагъан командаланы 
саугъалау республиканы законла 
чыгъарыучу органыны юйюнде 
ётгенди. 

Черек районну администрациясыны башчысы Те-
миржанланы Махти эришиулени ачыугъа аталгъан 
митингде сёлешгенди. Ол жыйылгъанланы бу байрам 
бла алгъышлагъанды:

- Сиз жашсыз, къарыулусуз, къыралыбызны там-
благъы кюню да сизни къолугъуздады, - дегенди ол. - 
Россей Федерацияда бусагъатда жаш тёлюню патриот 
халда юйретиу, кесини къыралына кертичи болургъа 
чакъырыуу биринчи жерге чыкъгъанды. Биз кесибизни 
Ата журтубузгъа кертичилей къалыргъа борчлубуз.

Бу кюнледе Огъары Малкъарда орналгъан чекчи 
заставада Черек районну битеу школларыны окъуу-
чуларындан къуралгъан командаланы араларында 
«Зарница» аскер-патриотлукъ оюн бардырылгъан-
ды. Аны Россейни къоркъуусузлугъуну Федеральный 
службасыны Къабарты-Малкъарда чекчи управле-
ниясы Черек муниципал районну администрациясы 
бла бирге къурап бардыргъандыла. Жыйылыуну 
магъанасы уллу болгъаны себепли анга КъМР-ни 
муниципал районларыны администрацияларыны 
башчылары, Черек районну эллерини администра-
цияларыны таматалары, школланы директорлары 
эм башхала къатышхандыла.

Эришиуле

Ата журтубузну сюерге, аны 
къорууларгъа юйренедиле

Ахыры 2-чи бетдеди.

Ахыры. Аллы 1-чи 
бетдеди.

Акция

- Бюгюнлюкде Къабарты-Мал-
къарда бек кёп тюрлю спорт про-
граммала ишлейдиле, секцияла 
ачыладыла. Алада кюрешген жаш 
адамла уа бизни кеслерини жети-
шимлери бла Россей даражада, 
халкъла аралы эришиуледе, Олим-
пиада оюнлада да къууандыргъан-
лай турадыла,- деп белгилегенди 
спикер.

Андан сора къонакъбайла саугъ-
алаугъа ётгендиле. 3-чю жерни эм 
2-чи жерлени алгъан «Аэропорт», 
«Дзюдочуланы командасы», «Стра-
сти» командаланы Парламентни 
Спорт эм туризм жаны бла комите-
тини председатели Сумайланы Ах-
мат эм Билим бериу, илму жаны бла 
комитетини таматасы Муаед Дадов 
сыйлы грамотала эм майдалла бла 
саугъалагъандыла. 

Биринчи жерни алгъан «Строй-
торг» команданы келечилерин а 
Чеченланы Ануар алгъышлагъанды 
эм кубокну да бергенди. Дагъыда 
бу турнирге къатышхан эм тёр-
тюнчю жерге чыкъгъан 15-жыл-
лыкъ жашчыкъладан къуралгъан 
«Моня» команданы да эришиуню 
къурагъанла сансыз этип къоймай 

Иван Константинович КъМР-де  
саулукъ сакълау жаны бла бир 
ненча федеральный программа 
ишлегенин, алада да бизни къо-
нагъыбызны къыйыны уллу болгъа-
нын  белгилегенди. Жыйылгъанла 
бу жол да, биринчи конгрессдеча, 
республиканы къонакъбайлыгъын 
жаратырла, россейли илмугъа бла 
саулукъ сакълаугъа къошумчулукъ 
болурча ахшы иш бардырырларына 
ийнанабыз, - дегенди.

Кардиологланы Евгений Иванович 
да алгъышлагъанды. Ол сёзюню 
аллында, Къабарты-Малкъарны бек 
сюйгенин билдире, былай дегенди:

Медицина илмуну, битеу да саулукъ 
сакълауну игилендириуню ышаннгылы себеби

ругъудула деп белгилегенди. Врач-
ланы иш хакълары аз болгъанын, 
Къабарты-Малкъарны  энчи алып 
айтханда уа, ол къыралда бек азгъа 
саналгъанын эм бу проблемагъа 
къарала тургъанын билдиргенди. 
Ызы бла Россейни саулукъ сакъ-
лау министри Вероника Игоревна 
Скворцованы атындан экинчи 
конгрессни ачылыуу бла карди-
ологланы алгъышлагъанды эм  
жетишимли, хайырлы ишлерге 
чакъыргъанды. 

Жыйылыуда сёлеше, КъМ- КъУ-
ну ректору Барасби Карамурзов 
да академик Чазовну бизни бизде  
бардырылгъан быллай магъаналы 
ишге къатышханына къууаннганын 
билдиргенди. Евгений Ивановични 
бизни республикада кардиоло-
гияны айнытыуда уллу къыйыны 
болгъанын да  чертгенди. 

- Тюнене аны бла сёлеширге 
онгум болгъан эди, университетде  
клиника ачыуну юсюнден айтхан-

Ахыры. Аллы 1-чи бетдеди.

алгъышлагъандыла.
Спикер турнирни жыл сайын 

бардырыргъа кереклисин чертген-
ди эм Парламент аны ётдюрюрге 
болушлукъ этерикди.  Сумайланы 

Ахмат а, не уллу жетишимле да 
быллай гитче хорламладан  баш-
ланнганларын белгилеп, жаш адам-
лагъа хар тутхан ишлеринде да бет 
жарыкълы болурларын тежегенди.

Жыйылыуну ахырында уа къо-
накълагъа Парламентни ишини 
юсюнден Муаед Дадов толу хапар 
айтханды. 

ТАППАСХАНЛАНЫ Аминат. 

байламлыкъны эрттеден 
бери жюрютеме. Мындан 
отуз жыл алгъа кимни 
эсинде бар эди Къабар-
ты-Малкъарда саулукъ 
сакълауда айныу жанына 
быллай атламла боллукъ-
дула деп. 

Бютюнда сизде карди-
ология араны ачылгъаны 
бизни бек къууандыра-
ды. Саулай Кавказда, 
сизни республиканы 
энчи алып айтханда да, 
жюрек аурууладан ёл-
генлени саны 2, 6 про-
центге азайгъанды. Ол 
алай кёпмюдю да дерге 
боллукъсуз. Бир адамны 
окъуна жаны сакъланса, 
аны магъанасы уллуду.

Академик Чазов ке-
сини сёзюнде врачны 
терен билими бла жан-

дауурлугъу болургъа  тийишлисин 
чертгенди. Ала бош айтылгъан 
сёзле угъай, медицинаны туту-

быз. Бу атламгъа  мен жыйырма 
эки жылны ичинде келеме.Ол 
жаны бла оюмун, акъылын да 
билдиргенди. Биз, аланы  эсге 
алып, проектибизге бир кесек 
тюрлениуле кийирирге да болур-
буз. Академик ишлеген  арагъа 
къонакъгъа чакъырылгъанбыз 
да, аланы сынауларын да кёрлюк-
бюз. Университет халкъла аралы 
даражада кеси да  илму конфе-
ренцияла бардырып тебирегени  
айныргъа жол ачханды. Къабар-
ты-Малкъарда быллай конгресс 
экинчи кере  бардырылгъаны бек 
игиди. Ючюнчюсю къайда болур-
гъа тийишлисин сайлай туруп, сиз 
энтта да Къабарты-Малкъаргъа 
келирге  сюерсиз деп ышанабыз, 
- дегенди ректор.

КъМР-ни саулукъ сакълау мини-
стрини орунбасары Мурат Уметов 
да  академикни оналты къыралдан 
онтогъуз  политикни саулугъуна 
къарагъанын айтып, аллай адам-
ла, врачла асламыракъ болурла-
рын сюйгенин билдиргенди эм 
анга саулукъ-эсенлик тилегенди. 
Къабарты-Малкъарны кардиоло-
гия службасы сизни болушлугъ-
угъуз бла айныгъанды, дегенди. 
Республикада 69 кардиолог иш-
легенин билдирип, бу конгресс 
медицина жаны бла илмуну, са-
улукъ сакълауну игилендириуге 
ахшы атламладан бири болгъанын 
чертгенди. 

Ызы бла жыйылгъанла карди-
ологияда бюгюнлюкде болгъан 
жетишимлени, тюрлениулени, 
инновация технологияланы, дар-
манланы, багъыу амалланы юс-
леринден да докладлагъа, мастер-
класслагъа тынгылагъандыла.   

МОКЪАЛАНЫ Зухура.
Суратланы ХОЛАЛАНЫ 

Марзият алгъанды.

Сентябрьни ючюнчю орта 
кюню жетип келеди, аны бла 
бирге уа Донорну халкъла ара-
лы кюню да. Аны дунияны хар 
шахарында да белгилейдиле. Бу 
кюн адамла къан бередиле. Нек 
дегенде алай бла кёп ауругъан-
ны ёлюмден къутхарадыла. 

Бу иш а 2010 жылда «М- 
Драйв» жамауат организация-
ны башламчылыгъы бла тёреге 
айланнганды. Ол СКФО-да 
«Кавказлы донор» деген акци-
ядан башланнганды. Эки жыл 
мындан алгъа округну жаш 
тёлюсюню келечилери, къан 
берип, жамауатда жюрюген ала 
бир затха да къайгъыра билмей-
диле деген оюм терс болгъанын 
ачыкълагъандыла. «Биз Шимал 
Кавказны аты асламында аман 
бла айтылгъандан эрикгенбиз. 
Ол себепден регионнга кёз 
къарам тюрленирин сюебиз», 
- дейди Организацияны тамата-

Башха адамны жашауун къутхарайыкъ!
сы Байсыланы Темиржан. 

Озгъан жыл РФ-ни Жамау-
ат палатасында «Донорствону 
айнытыуда жаш тёлюню жери» 
деген темагъа «тёгерек стол» 
бардырылгъанды. Анда Байсы 
улу бу магъаналы ишни битеу-
россейли этерге чакъыргъан эди. 
Алай бла ол энди «Жаш донорла-
ны битеуроссей кюню» деген ат 
бла сентябрь айны ючюнчю орта 
кюнюнде бардырылады. Анга Мо-
скваны, Чувашияны, Бурятияны 
эм дагъыда бир къауум субъект-
лени студентлери къатышханды-
ла. Алай бла «РФ-де Донорствону 
айнытыуну жаш тёлю совети» 
къуралады. Андан сора ала тыш 
къыралланы келечилери бла да 
сёлешиуле бардырып башлайды-
ла. Азербайджан, Къыргъызстан, 
Украина, Белоруссия, Франция 
бу ишге тири къатышыргъа ыра-
зылыкъларын билдиргендиле. 
Сирияны жаш адамлары бла да 

байламлыкъла тохташдырыла 
турадыла. 20-чы сентябрьде 
башда айтылгъан къыраллада 
акция бардырыллыкъды.

18-чи-23-чю сентябрьде «Ка-
спий-2012» деген Халкъла аралы 
жаш тёлю форумну кезиуюнде 
да анга къатышханла къан 
берирге ыразылыкъларын бил-
диргендиле. 

Акция РФ-ни Жамауат пала-
тасыны Донорствону айнытыу 
жаны бла координациялы совет-
ни болушлугъу бла ётдюрюллюк-
дю. Информация болушлукъну 
КъМР-ни Асламлы информация 
органланы ишлери жаны бла 
къырал комитети бла kbr-time.
ru эм etno-radio.ru порталла 
этерикдиле. 

Бу ишни кеси шахарларында 
ётдюрюрге сюйгенле бу теле-
фон номер бла сёлеширге бол-
лукъдула: 8-909-490-20-02.

   КЪАСЫМЛАНЫ Аминат.

«Известия» газет билдиргенине 
кёре, келе тургъан жууукъ кезиуде 
Россейни регионларыны башчы-
ларыны хар бирини къырал миллет 
политика ючюн жууаплы боллукъ, 
аныча миллетле эм дин политика 
экстремизмге профилактика халда 
къажау кюрешни бардырлыкъ орун-
басарлары боллукъдуа. Ол мурат 
жашауда бардырылса, аллай эркин-
ликле шёндю ишлей тургъан вице-
губернаторлагъа берилликдиле.

Жууукъ кезиуде социальный 
биригиуле эм дин организацияла 
бла байламлы болуп ишлеген 
къырал къуллукъчуланы жангыдан 
хазырлау эм иш усталыкъларын 
ёсдюрюуню жангы программасын 
жарашдырыуну юсюнден доклад 
боллукъду. Темагъа кёре аланы 
окъутургъа юч жыл бериледи – 2012 
жылдан 2015 жылгъа дери.

Вице-губернаторла да «миллетле 
аралы байламлыкъланы» игилен-
дирлик ишчи къауумну къурау эм 
халкъла аралы сферада даулаш-
ланы кетериу бла кюреширикдиле. 
Аланы къауумларында къырал 
властьны, правону къоруулаучу 
органланы, жер-жерли самоуправ-
ленияланы органларыны, миллет 
жамауат биригиулени, дин орга-
низацияланы келечилери эм экс-
пертле боллукъдула. Программа 
2012 жылны ахырына 2013 жылны 
башланнган кезиуюне дери жаша-
уда бардырылып бошаллыкъды.

Губернаторланы миллет политика 
жаны бла орунбасарлары боллукъдула

Мурат Уметов сёлешген кезиу.

Кёрмючге сейир уллу эди.

- Мен бу республикагъа не заман-
да да бек сюйюп келеме. Сизни бла 

Черек районну школларында 
чекчилени шуёхларыны клубла-
ры, патриот клубла да ачылып 
ишлейдиле. Эришиулени да 
толусунлай Чекчи управление 
къурагъанды. Бюгюн мен чек-
чилеге сабийлерибизни юйре-
тиу ишге салгъан къыйынлары 
ючюн, мында жашагъан адамла 
бла тап, келишип тургъанлары 
ючюн да жюрек ыразылыгъымы 
билдирирге сюеме. Дагъыда 
бир магъаналы шарт - мында 
башха-башха элледен таулу, 
къабартылы сабийле да бир бир-
лери бла танышып, ойнап, тепсеп 
кетгенлериди. Администрация уа 
быллай ишге не заманда да уллу 
болушлукъ этгенлей турлукъду, - 
деп бошагъанды ол сёзюн.

Огъары Малкъарны 1-чи но-
мерли орта школуну директору 
Къарчаланы Халимат да чекчи-

Программаны баш автору эм 
кёллендириучюсю Регионланы 
айнытыуну министерствосуду. 
«Известияны» Кремльге жууукъ 
источниги айтханнга кёре, ведом-
ствону башчысы Олег Говорун 
кесини полномочияларын кёбейтиу 
бла кюрешеди, алай эсе, ахча бла 
жалчытыу эм себеплик этиу бла да.

- Ол тюз политика ишди, полити-
ка полномочияладыла, - деп черт-
генди «Известияны» ушакъ нёгери.

Аны айтханына кёре, бу ишде 
алгъа бир атлам этиу – регионланы 
айнытыуну министрини дагъыда 
орунбасарларыны къуллукъларын 
къурау боллукъду, аны бла бирге 
аланы федеральный округлада 
полномочный келечилени орунба-
сарлары этип.

- Энди регионла ич политика 
жаны бла кеслерини управления-
ларын къурайдыла, аллайла мил-
летле эм динле аралы сфералада 
да къуралыргъа боллукъдула. Да 
нек къуралмайдыла да, мен аны 
керекли затха санайма. Алай эсе 
да, башха жанын алып къарасакъ, 
миллетле аралы политиканы эм 
аны бла чыкъгъан къаугъаланы 
да ол орунбасарланы боюнларына 
тагъарыкъдыла, - дегенди полити-
ка информацияны арасыны гене-
ральный директору Алексей Мухин.

Россейдеги эрменлилени Союз-
ларыны вице-президенти эм пред-
принимательствону бла правону 

Москвадагъы институтуну прорек-
тору Герман Ананянцны айтханына 
кёре, тийишли кадрла табылсала, 
жангычылыкъны ишге сингдириу 
хайырлы боллукъду.

- Бола келгенича – кимле болады-
ла анда уа? Улутхачыла, танышла, 
жууукъла, туудукъла – миллет по-
литикадан не аз да ангылаулары 
болмагъан адамла. Федеральный 
даражалы къуллукълада ишлеген-
лени асламысы окъуна да билмей-
диле ол не болгъанын, не айтыргъа, 
этерге билмей къаладыла кабинет-
леден чыкъмай ишлерге кюрешген-
лерини хаталарындан, - дегенди ол.

Аны айтханына кёре, бу сферада 
болумну жаланда иги билген, Рос-
сейде эм СНГ-ни къыралларында 
болумланы биреуден эшитип угъ-
ай, кеси кёрген эм сынагъан адам 
билликди.

- Башха миллетлени дин, тёрели, 
къылыкъ жанларын алып къа-
рагъанда, сынауу болгъан адам. 
Даулашла нек чыгъыучуларын иги 
билген адам, - дегенди специалист.

Къырал Думаны миллетлени 
ишлери жаны бла комитетини пред-
седатели Гаджимет Сафаралиевни 
айтханына кёре, ол бек игиди, ре-
гионлада миллетлени араларында 
болумланы тёзюмлю, жумушакъ 
этиу бла кюреширик энчи адамла 
болсала, ала тыш эм ич миграция-
ны тап къураргъа болушурукъдула 
эм айтылгъан сфералагъа жараулу 

законодательный жаны бла баш-
ламчылыкъ да этерикдиле.

- Шёндю битеу ол затла про-
фессиялы даражада бардырыл-
майдыла, кереклиси уа – ол ишле 
бла правону къоруулаучу органла 
угъай, профессионалла кюре-
ширге керекдиле, - дегенди ол.

Парламентарий ол къуллукъ-
гъа кандидатланы сайлауну ала 
тарыхны, динни историясы, этика-
ны, адетлени билгенлерине кёре 
бардырыргъа керекди, дейди.

- Мен Къырал Думагъа Дагъы-
стандан депутатча айтама – биз-
де миллет эм дин политика, ич 
эм тыш байламлыкъла жаны бла 
министерство барды. Ол къалай 
ишлерге кереклисине Россейге 
да юлгюдю. Кертиди, алгъыннгы 
министрледен экисини жаша-
уларына сугъанакълыкъ этген 
эдиле, адамла да ёлген эдиле. 
Алай 1990 жылланы ахырында 
болгъан эди. Шёндюгю кезиуде 
Россейде аллай затла болмазла. 
Артыкъда иш миллетле аралы 
болумлада игилик бла байлам-
лы бардырылса, адамла уа анга 
ыразылыкъларын билдирсе-
ле, - дегенди парламентарий. 
«Аны бла намыслары жюрюген, 
къайсы миллетден болгъанына 
да къарамай, адамны айтханын 
ангыларыкъ адамла болургъа 
керекдиле», - дегенди ол.

«Известия» газет.

Ата журтубузну сюерге, аны 
къорууларгъа юйренедиле

Автоматны чачып жыйыу. чыгъаргъанда, сабийле бек къуу-
аннгандыла. Автоматны жыйыуда 
Огъары Малкъарны 2-чи номерли 
орта школуну окъуучусу Баллила-
ны Зухура, автоматны чачыуда ол 
элни 1-чи номерли орта школуну 
окъуучусу Уяналаны Жамиля 
биринчиле болгъандыла. Грана-
таны бек узакъгъа Бызынгыны 
орта школуну окъуучусу Рахай-
ланы Зариф сызгъанды. Химия 

къоркъуусузлукъ комбинезонну, 
хар керегин да тап жарашдырып, 
Огъары Жемталадан Озюкланы 
Танзиля кийгенди. Шкок атыуда, 
он окъдан онусун да тийдирип, 
аушигерчи жашчыкъ Залим Шо-
генов айырмалы болгъанды. 
Хорлагъанлагъа барысына да 
саугъагъа сотовый телефонла 
бергендиле.

Районну юч школунда чекчи-
лени жаш шуёхларыны клублары 
къуралгъанды. Бу эришиуледе да 
команда эсепде ала хорлагъан-
дыла.  Биринчи жерге Бызынгыны 
орта школуну «Ак Барс» командасы 
чыкъгъанды, саугъагъа да ноутбук 
алгъанды. Экинчиге Огъары Мал-
къарны 2-чи номерли орта школуну 
«Горные орлы» клубуну келечилери 
тийишли болуп, цифровой фото-
аппарат къытхандыла. Ючюнчю 
уа ол элни 1-чи номерли орта шко-
луну «Черекский дозор» клубу эди. 
Аланы саугъалары уа - уллу ой до-
машний кинотеатр. Малкъарлыла 
бла бирге ючюнчю жерни Зарагиж 
элни школчулары юлешгендиле. 

Оюнлагъа спонсорлукъну 
предприниматель, малкъарлы 
жаш Муртазланы Ахмат этген-
ди. Ол да, эришиулеге къарап, 
сабийлеге кёп ариу сёз айтып 
жапсаргъанды.

Россейни къоркъуусузлугъу-
ну Федеральный службасыны 
Къабарты-Малкъарда чекчи 
управлениясыны башчысы ге-
нерал-майор Александр Пугачёв 
бизге билдиргеннге кёре, быллай 
эришиуле биринчи кере Тырныа-
уузда ётгендиле. Анда бу жолча 
кёп адам да жокъ эди. Дагъыда 
къатышханланы сейирлерин 
ёсдюрюр муратда эришиуледе 
бу жол биринчи кере АК-74 атыл-
лыкъ керти патронла бла жер-
ленип эди. Кюн узуну ол кеси, 
орунбасарлары, Управленияны 
битеу офицерлери да сабийле-
ни жанларындан кетмегенлей, 
алчыланы махтап, артхаракъ 
къалгъанлагъа болушуп, кёллен-
дирип  тургъандыла.

- Бу ишни Ата журтха сюйме-
кликни ёсдюрюуде магъанасы 
бек уллуду,- дегенди Пугачёв 
манга берген интервьюсунда. – 
Мындан кетгенден сора сабийле 
эм азындан жыл жарымны кес-

лерини жетишимлерини юсле-
ринден айтханлай турлукъдула. 
Школчулагъа къарап, кёлюм 
кётюрюледи. Жигер, этимли, 
къарыулу окъуучула! Мындан 
арысында биз быллай оюнла-
ны хар районда да бардырып, 
ахырында уа битеу республика-
лы «Зарницаны» да къураргъа 
кёлленипбиз, - дегенди генерал-
майор. 

Байрам а уллу концерт бла, 
той-оюн бла бошалгъанды. Чек-
чиле бу жаны бла да хунерлери 
айырмалы болгъанын кёргюзт-
гендиле. Ала урушну, аскерде 
къуллукъну юсюнден жырла 
айтхандыла, сабийле уа миллет 
тепсеулени тепсеп абаданланы 
кёллерин кётюргендиле. Адетни 
бузмай, жыйылгъанланы «сол-
датны кагы» бла сыйлагъандыла.

Бюгюн «Зарница» Тырныауузда 
Элбрус районну 16 школуну коман-
даларыны арасында ётерикди.

ГЕРИЙЛАНЫ Асият. 
Суратла авторнудула.

Ахыры. Аллы 1-чи бетдеди.

леге ыразылыгъын билдиргенди:
- Бу иги башламчылыкъды.  

Бизни школубузда чекчилени 
жаш шуёхларыны клубу 2006 
жылда ачылгъанды. Андан бери 
чекчиле, военрукла, класс тама-
тала да бу жаны бла ишни кюн 
сайын бардырадыла. Клубда 
биз окъуучуларыбызны тюненеги 
кюнюбюзню унутмай, Ата журту-
бузну къорууларгъа, анга кертичи 
болургъа юйретип турабыз. Анга 
уа уллу болушлукъну элдеги за-
ставаны офицерлери этедиле. 
Ала бизни сабийлерибизни тюз 
жолгъа саладыла. Заставада, 
Чекчи управленияда да бизде 
окъуп кетген жашла бет жарыкъ-
лы, юлгюлю къуллукъ этедиле 
да, ол да бек къууандырады,- 
дегенди Къарчаланы Халимат, 
митингде сёлеше.

Кюзгю кюн бек сууукъ болгъа-
ныны хатасындан жыйылгъанла 
бир кесек апчыдыла, алай за-
ставаны къатында талада бол-
гъан ишле уа уллу-гитчени да 
бек къууандыргъандыла. Черек 
районну 11 орта школуну окъуу-
чулары «Зарницагъа» тынгылы 
хазырланнган эдиле. Сабийле 
Калашниковну автоматын чачы-
уда, аны жыйыуда, гранатаны 
сызыудау, шкок атыуда, химия 
къоркъуусузлукъ комбинезонну, 
хар керегин да тап жарашдырып, 
кийиуде, стройда тюз барыу-
да эм башха дисциплиналада  
эришгендиле. Чекчиле  да ала 
бла кёл салып кюрешгенлери 
кёрюнюп тура эди. Аскерчиле, 
къоркъуусузлукъгъа аслам эс 
бура, бир такъыйкъагъа да уллу 
кёллю болмай, школчулагъа та-
мамларыкъ ишлерин тынгылы 
ангылатхандыла. 

Хар команда онушар адам-
дан къуралып, ол санда беш 
жаш бла беш къыз бар эдиле. 
Ала да ишлерин бек жууаплы 
толтургъандыла. Кёбюсю кесле-
рине ыразы болмай, толтургъан 
упражненияларын жангыдан 
къайтарыргъа итине, тенглерине 
жарсый, алагъа билеклик эте 
эришгендиле. 

«Зарницаны» кёрюмдюлерин 

Не уллу хорламла да быллай 
гитче жетишимледен башланадыла

АЙГЪАКЪЛАУ

Озгъан ёмюрню 90-чы жыл-
ларында бизни къыралы-

бызда исламны тёрелерин, 
адамланы керти диннге чакъ-
ыра, ачыкъ жаяргъа онг бол-
гъанды. Ол кезиуде ышанмазча 
ишлери болгъан кёп тюрлю 
дин биригиуле кеслерини кёз 
къарамларын бек тири про-
пагандалап кюрешгендиле, ол 
санда «Акъ къарындашла», 
«Аум синрикё», «Хизб ут-Тахрир 
аль-Ислами» дегенле эм баш-
хала. Ол заманда Исламдан 
айырылып, Шимал Кавказны 
территориясында тамырларын 
жайып, тюз гюл кибик чакъгъан 
эди ваххабизм (салафизм) де-
ген сектант окъуу.

Къайсы динни юсюнден да, ол 
халкъгъа не хайыр келтиргенине 
кёре, хапар айтыргъа боллукъду 
– мамырлыкъмы, келишиулюк-
мю, битеулю жарашыулукъму 
неда намысмы келтирди халкъ-
гъа? Жыйырма жылдан аслам 
заманны ичинде ваххабизм 
уа не ахшылыкъ келтиргенди 
бизге? Аны келечилери Дагъы-
станны, Чеченни, Ингушетияны, 
Къабарты-Малкъарны, Къара-
чай-Черкесни халкъларына не 
бергендиле? Къысха айтханда, 
зарандан сора – бир зат да 
угъай.

Ол соруугъа тынгылы жууап 
этерге да боллукъду. Вах-

хабизм Кавказгъа келгенлей 
окъуна, жамауатда даулашла 
эм тюйюш-урушла кючленнген-
диле, межгитледе, орамлада, 
юйюрледе окъуна да. Элледе 
бла шахарлада бир динни тут-
ханланы араларында окъуна 
ышаныулукъ кетгенди.  Бир 
бирле уа сыйлы китаплагъа окъ-
уна ийнанмай башлагъандыла. 
Аланы уа намыслары жюрюген 
иймамла, дин жаны бла уллу 
алимле жазгъандыла.

Ислам не болгъанын артал-
лыда билмеген, аны къой, хар 
муслийман билирге борчлу бол-
гъан, Аллахны 20 сифаты (каче-
ство) не болгъанларын окъуна 
билмеген адамла артыгъы бла 
кёп чыкъгъандыла къайдан эсе 
да. Ма ол адамла Къуранны 
орус тилге кёчюрюлгени бла иги 
да шагъырейленмей, адамла-
ны «таза исламгъа» чакъырып 
тургъандыла эм чакъырадыла, 
кеслерин динни бек иги бил-
генча эм намыслы адамлача 
кёргюзтюрге кюреше. Аны хата-
сындан керти исламны айныууну 
атламлары да шошайгъандыла 
эм бир-бирле анга ишекли 
болуп къарайдыла, радикаль-
но-къанлы бек терс окъуу бла 
тенглешдире.

Ваххабитле дунияда жетме-
ген жерлери къалмай этген 

къылыкъсыз ишлери ючюн 
дуния сообщество, исламдан 
къоркъуп, андан кери болургъа 
кюрешеди, ваххабизм бла ислам 
бир бирге арталлыда келиш-
мегенлерин ангыламай. Юлгю 
ючюн узакъгъа барыр кереклиси 
да жокъду: сёз ючюн, исламда 
сыйлы атха саналгъан «шахид», 
энди къанлы иш этген адамла-
ны атлары болуп къалгъанды. 
Исламда керти шахид – ол 
башхаланы ёлюмден къутултур 
ючюн кеси жанын аямагъан 
адамды. Юйлени чачдырыула 
эм адамланы жесирге алыула уа 
исламгъа не берликдиле, кёрюп 
болмаулукъдан сора? Алахха 
жюрегинде мисхал чакълы бир 
ийнаныулугъу болгъан адам 
ваххабитле бир заманда Бес-
ланда, Будёновскеде, Нальчик-
де, Ставропольда, Грозныйде, 
Назраньда эм Махачкъалада 
этген жаныуарлыкъ ишлени 
этерикмиди?

Къысха айтханда, ахыр жый-
ырма жылны ичинде вах-

хабитле исламгъа эм Шимал 
Кавказны халкъларына этген 
заранлыкъны онла бла санал-
гъан жылланы ичинде тохтаусуз 
урунуу бла эм миллиардла бла 
саналгъан ахча къоратыу бла 
да не хазна кетералгъын. Ма 
аны юсюнден бизни файгъам-
барыбыз (Аллахны саламы анга 
болсун!) былай айтханды: Ол 
заранлы затдан сакъланыгъыз. 
Шёндюгю динни алимлери айт-
ханлары да алайды.

Жангы динни араблы жарым 
айрыкъамдан бизге келтирген 
эм бизге ушаргъа кюрешип 
тюрленнген адатчыланы кес-
лерин тапсыз жюрютгенлерини 
юслеринден шартла бек кёп-
дюле. 

Сёз ючюн, 2006 жылда сен-
тябрьде Къарачай-Черкесни 
Икон-Халкъ элинде, иесиз къал-
гъан юйню тийресинде алай-
лада жашагъан 19-жыллыкъ 
тиширыуну ёлюгю табылгъан 
эди, кёп санлы кесилген эм 
чанчылгъан жаралары бла. Ол 
кезиуде «къызыу ыз» бла бу 
къанлы ишни ачыкъ эталмай 
къалгъан эдиле. Правону къо-
руулаучу органлары мурдар-
ланы ызларына жаланда 2010 
жылда тюшген эдиле. Ала ёл-

ханына къарап угъай, кесими 
жюрек излеуюм бла келгенме. 
Школну  а лтын майда лгъа 
бошамагъан эсем да, аман 
окъумагъанма. 

Алай бла медицина факуль-
тетни стоматология бёлюмюне 
1993 жылда киргенме. Бек 
сюйюп окъугъанма. Манга не 
зат керегин алгъадан билип 
келгеним себепли, къыйнал-
магъанма. Ючюнчю курсда 
болгъанымда уа, аз-аз кюреше 
башлайым деп, Республикалы 
клиника больницаны жаякъ 
сюек-бет хирургия бёлюмюне 
ишлерге келген эдим.

Бу бёлюмню бизде ачылы-
ууна Мустафаланы Магомет 
уллу къыйын салгъанды. Мен 
ординатураны, аспирантураны 
да КъМКъУ-да окъугъанма. 
Магомет Шабазовични баш-
чылыгъында кандидат диссер-
тацияны да къоруулагъанма.

- Биринчи этген операциянг 
а эсингдемиди?

- Болмай а! Шёндю ол манга 
бир гитче затчыкъча кёрюнн-
генликге, ол заманда уа бек 
къыйын эди. Окъугъан кезиу-
юмде, ишлеп тебирегенимде 
да дежурстволагъа къалып 
тургъанма. Бир жол кече ор-
тасында эрини жарылып биреу 
келген эди. Аны тигерге керек 
эди да,  бек жунчугъанма. 
Адамла бизни бёлюмге кё-
бюсюнде аварияладан сора, 
тюйюшюп да тюшедиле. Про-
блеманы башы уа - ичгиди. 
Тюрлю-тюрлю къыяулары бла, 
сёз ючюн, эринлери жарылып 

къалады. Ол а адам тишлерине 
заманында къаратмагъанындан 
чыгъады. Кеслери да бизге кеч 
келедиле. Врач болушалмай 
къалыр деп да къоркъмайдыла. 
Ала не къадар эртте келселе, 
аурууну тыяргъа да ол къадар 
тынч боллукъду. Тишден бар-
гъан ирин асыры терк, къарап-
къарагъынчы жайылады. Аны 
хорлагъан а бек къыйынды. 
Адамла ма ол затны эслеринде 
тутсала, кеслерини саулукъла-
рына уллу кёллю болмасала, 
кеслерине аллай бир игиди.

Ичгини юсюнден да сагъынн-
ганма. Аны хатасындан тюйю-
шюп, бир бирлерине къыяу сал-
гъанла да бардыла. Бизни опе-
рация этмеген кюнюбюз хазна 
жокъду. Бир кюннге ала бизде 
онбешге жетедиле. Байрамлада 
уа андан да кёп болуучудула. 
Чып тюшгенледен, онкология 
кёпгенлери болгъанладан сора 
да, айтханымча, къыяулары бла 
туугъанчыкълагъа къарайбыз.

- Аланы барысына да болу-
шургъа уа бёлюмню къолундан 
келемиди?

- Хау, аллай операцияланы 
биз 99 процентин кесибиз эта-
лабыз деп, таукел айталлыкъ-
ма. Бирсилерин а кёбюсюнде 
Москвагъа,  Ставропольгъа 
ашырыучубуз. Шёндю эринле-
ри, тынгылауукълары жырылып 
туугъан сабийлени саны кёпден-
кёп бола барады. Бизни онгубуз 
а аламат тюйюлдю. Бёлюмде 
отуз жер барды. Аладан а са-
бийлеге жаланда онусу жетеди. 
Ол а бек азды. Ауругъанланы 

Сора ата-анала аланы къа-
лай алып айлансынла жер-
жерлеге?! Бизни республикада 
сабийлеге быллай энчи бёлюм 
неда ара ачылса, тюз боллукъ 
эди. Нек дегенде, алагъа жа-
ланда операцияны этип, аны 
бла тамам болду хар не да деп 
къоялмайса. Аллайлагъа, хи-
рургиядан сора да, логопедле, 
ортодонтла, психологла – битеу 
не жаны бла да специалистле 
къараргъа керекдиле.

Билемисиз, сабийден иги па-
циент жокъду. Аллай операция 
этсенг, кёзюнг бла кесинг кё-
рюп тураса анга болушханынгы. 
Анга хайыр келтиргенинги бил-
сенг, жюрегинг да жарыйды. 
Бютюнда аланы ыразылыкъдан 
толу кёзчюклери санга неден да 
багъалыдыла. Бёлюмде обо-
рудованиябыз жангыртылса, 
биз адамлагъа бютюнда иги 
болушаллыкъ эдик.

- Сабийлеге энчи ара ачылса 
иги эди, дейсе. Бизде анда 
ишлерча кадрла уа жетиши-
рикмидиле?

-  Ол жаны бла проблема 
боллукъ тюйюлдю. Сёз ючюн, 
бизни бёлюмде да КъМКъУ-
ну стоматология факультетин 
бошагъанла ишлейдиле. Анда 
шёндю окъута тургъан студент-
лерибиз да бардыла. Ала экиси 
да кадрланы хазырлаугъа уллу 
эс бурадыла. Москваны стома-
тология медицина университе-
ти бла да байламлыкъ жюрю-
тебиз. Анда симпозиумлагъа, 
семинарлагъа да къатышабыз. 

- Сен ишлеген иш пластика 

хирургиягъа да жууукъ бо-
лур?

- Хау, алайды. Бизге бурун-
ларын тюзетирге, эринлерин, 
къулакъларын ариу формагъа 
келтирирге сюйгенле да ке-
лиучюдюле. Алай бу затланы 
барысын да этерге онгубуз 
жокъду. Аллыбызгъа келген 
адамны саулугъу къыйнай эсе, 
сёз ючюн, бурун сюеги терс 
къайнап дегенча, ма ол заман-
да алагъа болушабыз.

Биз былайда восстановитель-
ный хирургия бла кюрешебиз 
дерге боллукъду. Дарманыбыз, 
оборудованиябыз да тийишли-
сича болур ючюн, башхача айт-
ханда уа, саусузлагъа тийишли-
сича болушлукъ этилир ючюн, 
бёлюмюбюзню таматасы Ма-
гомет Шабазович бла бирге 
барыбыз да къайгъырабыз.

- Хирургну ишинде бек башы 
– усталыкъды, аны ёсдюрю-
уню юсюнден не айтыргъа 
боллукъса?

- Усталыкъ – ол кюнден-кюнн-
ге ишлей баргъанынгды, жангы 
затны тюз хайырлана билиудю. 
Медицинада бир жерде тохтап 
къалыргъа жарамайды. Хирург 
а ишлегенлей турургъа керек-
ди. Бу усталыкъда жетишимли 
болур ючюн, заман, сынау да 
бек керекдиле. Аны ючюн кол-
легаларыбыз бардыргъан иш 
бла да шагъырейленнгенлей, 
ала бла кенгешгенлей турабыз.

Ишимде сейир затлагъа тю-
бей,  а ланы жыйышдырып, 
тинтип, кандидат диссертаци-
ямы жаякъ сюекни бла бетни 
хирургиясына аны ючюн жо-
ралагъан эдим. Илму, излеу 
иш бла кюрешмей, бош врач 
болгъан артыкъ бек сейир 
тюйюлдю. Алай а кесинги сы-
науунгу да байыкъландыраса, 
студентле да сенден бир затха 
юйренедиле.

Ишлеп башлагъан кезиуюм-
де Нарткъалагъа авариягъа 
тюшген къыйын саусузгъа 
къараргъа чакъыргъан эдиле. 
Ары да кече ортасында ба-
рыргъа тюшгенди. Аны солууу 
тыйылып, бетине уллу жарала 
тюшюп, жаякъ сюеклери да 
сынып эдиле. Ма аны кёрге-
нимде, анга болушалмазлыкъ 
суннган эдим. Къыйын болса 
да, себеплик этген эдик.

Алай ишибиз тынч тюйюл эсе 
да, кюнден-кюннге юйрене, сы-
нау ала да барабыз. Анда уа та-
мата тёлюню къыйыны уллуду. 
Биз да аладан алгъаныбызны 
ызыбыздан келгенлеге берирге 
керекбиз. Студентлерими ма 
ол халда юйрете, хирург болур 
ючюн, бир кесек къыйналыргъа 
тюшеригин да ангылатама. 
Нек дегенде бизни усталыгъ-
ыбыз жангылычлыкъны кеч-
мейди. Аны багъасы асыры 
уллуду. Адамны жашауу сени 
къолунгда болгъан кезиуледе 
уа жюрегинги къозгъайдыла, 
жангылыргъа эркинлигинг бол-
магъанын бютюнда бек сезесе.

МОКЪАЛАНЫ Зухура.
Суратны ХОЛАЛАНЫ

Марзият алгъанды.

Профессионалла

«Бизни усталыгъыбыз 
жангылычлыкъны кечмейди»

Зорлукъ эм мурдарлыкъ бла
жаннетге сугъулургъа кюрешедиле

генни туугъан къарындашлары 
– 21-жыллыкъ эм 18-жыллыкъ 
жашла эмда 21-жыллыкъ экиге 
айланнган къарындашы эди-
ле. Тинтиулени бардыргъанла 
ачыкълагъанларына кёре, битеу 
юч бузукъчу жаш да исламны 
радикал бутагъына – ваххабизм-
ге табыннганла болгъандыла. 
Аллай къанлы ишни этерге къа-
рындашланы кёллендирген а 
– эгечлери кесин тап жюрютме-
гени болгъанды – къыз саякълы 
болгъанына ишеклик. Ахырында 
жаш ваххабитлеге сюд этилген 
эди.

Жангы динни»  сокъур ачы-
уланыуу эм кюйсюзлюгю 

Махачкъалада да болгъанды. 
Анда 2012 жылда 30-чу июльда 
УФСБ-ны сапёрлары, тротил 
эквивалент бла тергегенде, 500 
грамм чакълы кючю болгъан 
таймери бла бомбаны атылмаз-
ча этген эдиле. Аны заманында 
атылмазча этмеселе, адамла 
кёп санда жыйылыучу жерде 
атылса, ким биллик эди не бол-
лугъун. Толу эки жыл мындан 
алда, 2010 жылда 30-чу июльда 
Махачкъалада пляжда букъ-
дурулгъан, къолдан жарашды-
рылгъан бомба атылгъанда, 
эки аягъы да жаралы болгъан 
тиширыуну больницагъа тапдыр-
гъанлары алыкъа эсибиздеди.

Ким бла быллай бош эм адам-
сызлыкъ мадарла бла уруш этер-
ге кюрешедиле дин радикалла? 
Бу жол илишанлары не солдат, 
не полициячы, неда власть ор-
ганланы келечиси тюйюл эди. 
Аланы кёрюп болмай ушайдыла 
да бандит подпольячыла. Ала 
мамыр адамланы, дин жаны 
бла къарындашларын эм эгеч-
лерин, арталлыда терсликлери 
болмагъан адамланы саладыла 
илишаннга. Ала аллай адам-
сызлыкъ ишле нек этгенлерин 
ангылатхан да артыкъ къыйын 
иш тюйюлдю.

Терроризм деген сёзню латин 
тилден бизни тилибизге кёчюр-
сек – ол къоркъуу, апчыу деген 
сёздю. Бандитле тюз ниетли 
муслийманланы жюреклерине 
ма ол болумланы сингдирирге 
кюрешедиле. Аланы тизгинле-
ринде болмагъанланы эм аланы 
кёз къарамлары жаратмагъаны 
жюреклерине аллай сезимликни 
кийирир ючюн ала жарсыусуз 
кюрешедиле.

Махачкъаладагъы жарсыулу 
ишге ушашлыды Грозныйде 

болгъан иш да. Анда «джихадчы-
ла» iPhone деген сотовый теле-
фон аппаратха салгъан эдиле 
чачдырыучу затны, ол аппаратны 
ишлетип башлагъанда атылыр-
гъа керек эди. Жерленнген аппа-
ратны орамгъа салып къойгъан 
эдиле, ким болса да, биреу алыр 
деп. Аппаратны уа, кертиси бла 
да, ким болса да алаллыкъ эди, 
сабий окъуна да.

Ол аппарат 2012 жылда 25-чи 
майда, телефонлагъа ремонт 
этиучю мастерскойда атылгъан-
ды, аны ары телефонну тапхан 
адам келтирген эди, ремонт 
этигиз деп. Аны хатасындан юч 
адам жаралы болгъан эдиле. 
Барысындан да бек сотовый 
телефонлагъа ремонт этиучю 
специалист къыйналгъан эди, 
аны кёзлери бек ачыгъан эдиле, 
къол бармакълары кёп къалмай 
юзюлген эдиле.

Алай барысындан да бек сей-
ирге къалдыргъан а неди 

десегиз, адамны ол къыйын-
лыкъгъа жетдирген террорист-
лени сайтларында айтылгъан 
сёзле. Аланы айтханлары ол 
бушуулу затха, къалай эсе да, 
кенгден къарагъанча, къайгъы-
рыусуз эдиле. Ма ала айтханны 
бир кесеги: «Оруслу хариплени 
айтханларына кёре, шахарны 
арасында орта кюнде къолдан 
ишленнген бомба атылгъанды… 
Аны хатасындан мастерскойну 
ишчисини эки кёзю да чыкъгъан-
ды, эштада, аны эки къолун да 
кесип кетерлик болурла…»

Ма тюз алай этиучюдю, хы-
личи сабий да, осал зат этсе. 
Бизни ваххабитлерибизни аллай 
къылыкълы сабийледен айырма-
лыкълары недеди? Сейирлиги 
уа недеди десегиз, тюйюшюрге 
хазыр болуп тургъан радикалла, 
аякъларындан тебиреп башла-
рына дери, адам къаннга боял-
гъан эселе да, эрттеден бери да 
уголовниклеге ушай эселе да, 
аланы къажаулукъ идеологияла-
рыны кючю азаймайды. Тюз рак 
ауруу кибик, адамны чархыны 
клеткаларына жайылып барады.

Ваххабитле да а лайдыла, 
ишни бардыра билген агита-

торланы хайырланып, жамауат-
ны къайсы къауумуна да сугъу-
ладыла. Бир динни башхаладан 
эсе игилигини идеологиясын, 
халкъны къолайсыз жашагъ-
анларындан сора да, иги жал-
чытылыннган гражданлары да 
жаратадыла. 2012 жылда мартда 
Ингушетияда жашагъанладан 
тёртеулен «Хизб-ут-Тахрир аль-
Ислами» («Исламны башына 

эркин этиуню партиясы») деген 
халкъла аралы экстремист ор-
ганизациягъа къатышханлары 
ючюн тутулгъан эдиле. Ол ор-
ганизация 1952 жылда Иорда-
нияда къуралгъан эди, аны баш 
мураты - исламлы болмагъан 
правительстволаны тайдырып, 
аланы орунларына «Битеуду-
ния ислам халифатны» къурау 
болгъанды. Къысха айтханда, 
ол программа, Россейни Юг 
жанында жерлени бир кесе-
гин ууучлап, ол территорияда 
«Кавказ эмиратны» къурауду 
эм андан ары уа битеу дунияны 
къолгъа жыяргъа атланыуду.

Алайды да, къолгъа тюш-
ген тёртеуленни санында 

34-жыллыкъ Мурад Яндиев да 
болгъанды, ол «Машр» деген 
«правону къоруулаучу» орга-
низацияны баш бухгалтериди, 
сора ол жерли поликлиниканы 
алгъыннгы врачы 37-жыллыкъ 
Тамерлан Торшхоев да. Алай 
эсе, «джихадха» къошулгъанла 
жарлыла тюйюлдюле, акъыл-
сызладыла деп да айталлыкъ 
тюйюлсюз алагъа.

Дагъыстанда бир сыйдам 
киши, къуру ала ючюн жар-
сыгъанла жанлы болуп къал-
май, боевиклени башчылары 
окъуна болгъанды. 2012 жылда 
апрельде полициячыла «Сво-
бодная республика» деген га-
зетни корреспонденти Камил 
Магомедовну тутхан эдиле, 
ол, жылны февралында бу-
зукъчу къауумну къурап, анга 
сауут эм от-окъ да сатып ал-
гъанды – юч тапанча, «Борз» 
пистолет-пулемёт эм гранатла 
деген ишеклиликде. Кеслерини 
«агъачдагъы къарындашлары-
ны» атлары бла, ол сауутланы 
хайырланып, республиканы 
предпринимательлеринден эм 
тюрлю-тюрлю предприятияла-
рыны оноучуларындан 5-шер 
миллион сомдан башлап 20-
шар миллион сомгъа дери ахча 
даулап тургъандыла, бермесе-
гиз, ёлтюрлюкбюз, деп.

Дагъыда силовикле бир 
къутсуз адамны ту тхан 

эдиле 2012 жылда 8-чи августда 
Дагъыстанны Хасавюрт шаха-
рында. Аны аллында кюнню 
ингиринде кюч структурачыла 
Хасавюртну мэрини орунба-
сарыны жашы 31-жыллыкъ 
Исхакъ Джамалдиновну тутхан 
эдиле. Артда ачыкъ болгъанына 
кёре, юйде бандит къауумну 
тёрт адамы болгъанды. Кече 
узуну бардырылгъан сёлешиу-
леден сора аладан ючеуленни 
(ол санда Джамалдиновну да) 
кёллендирген эдиле кеслерин 
полицичылагъа бердирирге. 
Тёртюнчю боевик кесин берирге 
унамагъан эди эм атышыуну 
кезиуюнде ёлтюрюлген эди.

Тинтиу ишле ачыкълагъанла-
рына кёре, Хасавюртну мэри-
ни орунбасарыны жарлылыкъ 
сынамагъан жашы ол жерли 
ваххабитлеге тири болушлукъ 
этип тургъанды, жаш тёлюню 
бандагъа чакъыргъанды, про-
паганда ишлени бардыргъанды, 
бузукъчулагъа аш элтип тургъан-
ды. Андан сора да, Джамалди-
нов силовикле бла сермешген-
де, жаралы болгъан боевикни 
юйюнде букъдуруп бакъгъанды, 
сау болгъунчу дери.

Былайда сорургъа боллукъ-
ду: жашауну бузгъан затла 

бизни жамауатыбызны битеу 
къатларына кирип, алада кес-
лерине орунла табадыла, деп. 
Аны тышындан келген вирус-
лагъа эм бактериялагъа адам-
ны къарыусуз болгъан чархы 
къалай къажау туралмагъанын 
юлгюге келтирип ангылатыргъа 
боллукъду. Алай халкъны имму-
нитети къарыусузланнганыны 
хатасындан болады. Айтчыгъ-
ыз, ким жууаплыды бизни жери-
бизде бола тургъан бузукълукъ 
ишле ючюн бизден сора?

Дунияны автоматла эм тротил 
шашкала бла бойсундурургъа 
кюрешген радикалланы бары-
сына да айтыргъа керекди жан-
нетге жол сюекле эм къан бла 
жасаллыкъ жол болмагъанын. 
Басынчакълыкъ этиу эм ёлтю-
рюу бла Аллахны ыразылыгъын 
бир киши да алаллыкъ тюйюл-
дю. Мухаммат файгъамбарны 
(Аллахны саламы анга болсун) 
кёп хадислери да шагъатлыкъ 
этедиле анга. Ма аладан бир 
кесеги:  «Аллахны аллында 
ийнаннганладан бирин ёлтю-
рюу битеу дуния жокъ болуп 
кетгенден башха тюйюлдю» 
(аль-Нисаний аль Байхакий 
айтханды алай).

Аллах кесини къулуну хар 
гюняхын да кечерикди жюре-
ги бла сокъуранса, ийнаннган 
адамны ёлтюрмеген эсе (аль-
Нисаний эм аль-Хаким айт-
хандыла алай, алдагъыладан 
эшитгенбиз деп).

Ким эсе да биреу, бу сёзлени 
ангыламаса, ангылатайыкъ деп 
кюрешир кереклиси да жокъду.

Висхан ХАЛИДОВ.

Къужонланы Таукъанны жашы Жанболат, Нальчикде 
Республикалы клиника больницада жаякъ сюек-бет хи-
рургия бёлюмде ишлегенден сора да, КъМКъУ-ну меди-
цина факультетинде дерсле береди.

Больницада урунуп тебиреген кюнюнден  башлап, 
кёрген затларын тинтип, илму ишин да жаякъ сюекни 
хирургиясына жоралагъанды. Алыкъа жашау, иш сы-
науу да алай уллу тюйюл эселе да, аны профессионал 
болгъанын кёпле белгилейдиле. Ол профессор, медици-
на илмуланы доктору Мустафаланы Магометни къолун-
да юйрене, жетишимле болдура да келеди. Бюгюннгю 
ушагъыбыз аны блады.

- Жанболат, медицинагъа 
жолунг къалай бла башланн-
ганды?

- Мени атам да хирург болуп 
тургъанды. Россейни кёп жер-
леринде ишлегенди. Анам а 
фельдшерди. Нальчикде терк 
болушлукъ берген станцияда 
болгъанында да, шахарда жа-
шагъанладан да кёплеге жа-
рагъанды. Юйде медицинадан 
китапла топпа-толудула. Аланы 
да окъугъанма, атамы-анамы 
ишлеген жерлеринде да бола 
тургъанма. Башхача айтханда, 
медицинаны сайларыгъымы 
эрттеден окъуна билгенме. 
Алай ары кимни болса айт-

туугъанчыкълагъа да къарай-
быз. Кёпле флегмона болуп да 
келедиле.

- Флегмона уа неди?
-  Ол а бек къыйын затды. 

Иринди, дерге боллукъду, вос-
паление процесс. Башхача айт-
ханда, флегмона тиш ауруудан 
башланады. Ирин тишден сюек-
ге, сюекден а – жаягъына, тил 
тюбюне, тамагъыны тёгерегине, 
боюнуна, андан а кёкюрегине 
ётеди. Бизде бек къыйын ау-
ругъанла аладыла.

Былагъа, флегмона процесс-
ни къыйынлыгъына кёре, бирде 
биреуге этилген операцияланы 
саны тёртге-бешге окъуна жетип 

асламысы терсейиу процесс 
бла жашауларына къоркъур-
чала боладыла да, аланы терк 
окъуна больницадан чыгъарып 
къоялмайбыз. Бёлюмню кен-
гертирге керек эди.

Бек къыйыннга уа мен сабий-
ле бла байламлы проблема-
ны санайма. Бусагъатда ала, 
айтханымча, кёпдюле. Сора 
ата-анала очередьни сакълап 
да туралмайдыла. Аны хатасын-
дан, бирси жерлеге кетип, бо-
лушлукъ излерге кюрешедиле. 
Аллайлагъа уа, къыяууну къый-
ынлыгъына кёре, жашауунда 
бир беш неда жети операция 
этиледи.

Кёп заманладан бери унуту-
луп тургъан, таурухлагъа къо-
шулуп къалгъан нарт оюнла-
рыбыз, жангыртылып, уллу тау 
элибиз Огъары Малкъарда эки 
кере да бардырылгъандыла. 
Адамла анга бек къууаннган-
дыла. Жер-жерден да келип, 
оюнлагъа да къатышхандыла, 
къарагъан да этгендиле.

Бу огъурлу ишни, кесича, 
миллетни тарыхына, культу-
расына, тёресине сейирлери 
болгъанланы жыйышдырып, 
ала бла бир акъылгъа ке-
лип, огъары малкъарлы жаш, 
Нальчикни экинчи номерли 
налог инспекциясыны тамата 
къырал инспектору Тетууланы 
Хадис башлагъан эди. 

Нарт оюнла эки кере да Огъ-
ары Малкъарны баш жанын-
да, стадионда бардырылгъан 
эдиле. Жашла чаришледе, 
тутушууда, къол таш атыуда, 

дагъыда кёп затлада эришди-
ле. Къызла уа, буруннгу таулу 
жыйрыкъланы кийип чыкъгъан-
ларында, асыры ариуладан, 
кёзлени къамата эдиле.

Эришиуледе хорлагъанланы 
барысына да саугъала берилген 
эдиле. Сабийле къурукъгъа ёр-
леген жерде бир къызчыкъ аны 
башына чыгъаргъа кёп кюреш-
ди. Аны алай адыргы этгенин кё-
рюп, Хадис анга къол телефон 
берген эди. Аллай саугъаны 
сакъламай тургъан сабийни къу-
уанчыны чеги жокъ эди. Аны да 
къолчугъуна къысып, битеу нё-
герлерине кёргюзтюп чыкъды.

Ол кюн кёпле къууаннган 
эдиле. Бирле саугъала алдыла, 
башхалары тепсеп, жырлап, 
зауукълу болдула, абаданла уа 
– алагъа къарап. Узун столла 
уа сыйлы ашарыкъладан толуп 
эдиле, хар ким да келип, аууз-
ланып кете эдиле.

Нарт оюнла уллу байрамча 
бардырылгъандыла. Ол кюн 
Хадис аланы тёреге бурургъа 
деп айтхан эди да, сёзюне кер-
тичи болгъанды. Узакъгъа бар-
май, 23-чю сентябрьде, аланы 
ючюнчю кересин бардырыргъа 
деп хазырлана турады.

Бу жол алты команда къо-
шуллукъду оюнлагъа. Ол санда 
Яникойну, Хасанияны, Бызын-
гыны, Бабугентни, Малкъарны 
келечилери боллукъдула. Ала 
ийнарла айтып, тутушуп, инбаш 
таш атып, чабышып, тепсеп, той 
байракъланы кёргюзтюп, ала-
ны ангылатып эриширикдиле. 
Аладан сора да, «Айсурат» кон-
курс бардырыллыкъды. Анда уа 
эм ариу къыз сайланырыкъды. 
Дагъыда «Таулу батыр» деп бир 
конкурс боллукъду. Мында уа 
эм къарыулу, жигит жаш сай-
ланырыкъды.

Хар эришиуге да жазыучула-
дан, журналистледен, культу-
раны ишчилеринден эм башха 
хурметли адамладан къурал-
гъан жюри къарарыкъды. Ары 
а лчыланы сайларыкъдыла. 
Тийишлилерине саугъала бер-
ликдиле.

Быйыл бу ишни къурагъанла-

ны санында, Тетууланы Хадис-
ден сора, Огъары Малкъарны 
администрациясыны башчысы 
Атабийланы Аслан, аны орун-
басары Герийланы Руслан, эл 
Советни депутаты Црайланы 
Хасан, элни ветеранларыны 
Советини таматасы Къазакъла-
ны Борисдиле. Нарт оюнланы 
уллу магъанасын ангылап, ала 
заманларын аямай, аны къу-
раргъа тири къатышадыла эм 
аладан сора шахарда жашагъ-
ан огъары малкъарлы жашла.

Озгъан биринчи, экинчи кере 
да кёп артистлерибиз кел-
ген эдиле. Бу жол да жырчы-
ланы къаууму боллукъдула. 
Алагъа тынгыларгъа сюйгенле 
да чыгъарла. Алгъын жолла-
дача, энтта да «Нарт оюнла» 
байрамы ариу, тап халда бар-
дырылып, ары келгенле уллу 
зауукълукъ алып кетерлерине 
ышанабыз.

Алайды да, хурметли жамау-
ат, 23-чю сентябрьде 12 сагъ-
атда Огъары Малкъарда оюн-
лагъа къатышыргъа, къараргъа 
сюйгенлени сакълайбыз. Хош 
келигиз!

ОСМАНЛАНЫ Хыйса.

Байрам

Нарт оюнларыбыз эллерибизге къайтадыла

Арслан суратлы кийиз.Арслан суратлы кийиз.

Миллет тутушуугъа кёп жаш адам къатышхан эди.Миллет тутушуугъа кёп жаш адам къатышхан эди.

«

Аш орунну жарасын къалай сау 
этерге боллукъду алимле тапхан 
амалла бла?

Ол амалладан бек жангысы – 
аш орунларында эм сокъур чеги-
леринде жаралары болгъанла не 
ашагъанлары бла байламлыды. 
Алгъын аш орунларында жара-
лары болгъанлагъа кёп тюрлю 
ашланы ашатмагъыз, диета бла 
ашасынла дей эдиле. Энди уа 
аш орунну къыйнарыкъ затладан, 
сау-саламат адамлагъа жараш-
магъан турмаладан, маринадла-
дан, кючлю  соусладан къалгъан  
ашланы хайырланыргъа боллукъ-
ду, дейдиле. 

Багъыуну энчи алып айтханда 
уа – аны тийишли даражада 
бардырыргъа бирча кёз къарам 
жокъду, алгъын да болмагъанды. 
Официальный эм халкъ меди-
цина бир бирден башха-башха 
амалланы хайырланнгандыла, 
бири бирин сёгюп тургъандыла. 
Сора къалай эм не этейик да?  
Даулашны  къыйматы недеди да?

Аш оруннга жара
къалай бла тюшеди?

2005 жылда австралиячы алим-
ле, медицина эм физиология 
сферада  

HeIicoabcteр РуIорi бактери-
яны табып, Нобельни саугъа-
сын алгъандан сора, аш орунну 
жарасы ючюн жууаплылыкъны 
ол микробну боюнуна салгъан 
эдиле. Ауруу тёлюден-тёлюге ёте 
келген  эсе да, аны да юйюрню 
ичинде биринден бирине жугъуп 
келеди, деп ангылатыргъа кю-
решгендиле. 

- Биринден бирине жугъуу ас-
ламысында сабийни къагъанакъ 
заманында болады, гастритден 
неда аш оруну язвадан ауругъан 
ана, жерге тюшген эмизикни ауу-
зуна сугъуп, тазалап, аны сабийни 
ауузуна сукъса. Озгъан ёмюрде, 
хеликобактерияны ачыкълагъын-
чы дери да, гастроэнтерологла, 
болумну иги ангылаялмай эселе 
да: «Аш оруну язвадан ауругъан 
адам бла уппа этишмегиз», - деп 
бошдан айтмагъандыла, дегенди 
аты айтылгъан физиотерапевт 
врач, физиотерапияны юсюн-
ден китапны автору Владимир 
Огарков. Бактерияла адамны 
аш  орунундан кетмей турадыла 
ахыргъа дери – адамны чархы уа 
аланы хорлаялмайды. 

- Хеликобактер деген бакте-
рияла хар адамны чархында 
бардыла, язвадан эм гастритден 
а адамла барысы да аурумайды-
ла. Ол адамны чархына къалай 
бла тюшгенин да ахырына дери 
ачыкълаялмайгъандыла. Энди 
кёпле айта башлагъандыла хели-
кобактерияла дуния жарыгъына 
бизни бла бирге жаратыладыла, 
деп. Язва хар не жаны бла да 
таза болмагъан адам уппа этсе 
жугъарыкъды. Бактерияла адам-
ны аш орунуна  къутулсала, адам 
антибиотик дарманланы ичмесе, 
аны битеу жашауунда окъуна 
биргесине боллукъдула, - дегенди 
фармацевт илмуланы кандида-
ты М. Сеченов атлы, Москваны 
биринчи номерли къырал ме-
дицина университетини доценти 
Игорь  Сокольский.

Къалай багъаргъа
керекди ауругъанны?

Айтылгъан бактерияланы хор-
ларыкъ дарманла кёп тюйюлдю-
ле. Официальный халда багъыу 
– жараны башын плёнка бла 
жабарыкъ дарманланы ичиудю. 
Ол плёнканы тюбюнде жарала-

ны 75 проценти тырмыланып, 
сау боладыла. Ауруу къыйыннга 
кетсе, дарманланы тюрлю-тюр-
люлерин бирге ичерге керекди, 
ол да язваны сау этмейди. Фи-
тотерапияны болушлугъу бла уа 
20-шар кюнле бла эки курсну 
ичинде язваны да сау этерге, 
хеликобактерияланы да къуру-
тургъа боллукъду. 

- Аш орунну жарасын дарман-
ла бла болмаса, башха амалла 
бла бир киши да сау эталлыкъ 
тюйюлдю, халкъ медицинаны 
амаллары да жараны ачыгъанын 
бир кесекге шошайтады ансы, 
андан ары уа болушалмайды. 
Ол ауруудан сау болур ючюн, 
адамгъа жаланда стационарда 
багъаргъа керекди, - дегенди И. 
Сокольский.

Дарманланы ичиу аш орунну 
ачыкъ жарасын къотурландыра-
ды эм толу сау этеди. Болсада бу 
аурууну жаратхан сылтаула бар 
къадарда, ауруу кесин эсгерте-
эсгерте турлукъду. 

Психологланы оюмлары уа 
къаллайладыла аш  орунну ачыкъ 
жарасына багъыуну юсюнден?

- Бола келгенича, аш орунлары 
ачыкъ жаралы болгъанла – къа-
угъалыладыла, тёзюмсюзледи-
ле, гипержууаплыладыла. Алай 
эсе, адамны психикалы пробле-
масын кетермей багъыу – хайыр 
берлик тюйюлдю, - дегенди пси-
хиатр врач Юрий  Вальба.

Язваны къылыкъ туудурады

Прополисни настойкасын былай хазырларгъа керекди: 50 грамм 
прополисни уууп, кесекчикле этип, мияла банкагъа салыгъыз, 96-про-
центли медицина спиртден 35 миллилитрни ары къуюгъуз, башын 
жабыгъыз, ыйыкъны ичинде кюн сайын 10 кере чайкъап туругъуз, 
прополисни кесеклери толусунлай эриселе, дагъыда 7 кюнню чайкъ-
амай туругъуз. Тюбюне олтургъанындан къалгъанын сюзюп алыгъыз.

Золотой усну сууу: узунлукълары 15-20 сантиметр болгъан эки са-
багъын алыгъыз, 15 минутну къайнатыгъыз 0,5 литр сууда, 2 сагъатдан 
сора сюзюп алыгъыз. Ичерден алгъа 60 градусха дери жылытыгъыз.

Багъыу: золотой усну 65 градус жылылыгъы болгъан сууну 170 мил-
лилитрин прополисни настойкасына бир чай къашыкъ бла бирин тынч 
къуюгъуз. Чайкъамагъыз, прополис  настойканы башын 4 сантиметр 
чакълы кёмюк жапхынчы 3-4 минут сакълагъыз, сора чайкъамай, аз 
уртламла бла ичигиз ол сууну. Аны юч ыйыкъны ичинде кюн сайын 
азыкъ ашардан алгъа сагъат къалып ичигиз. 10 кюнден сора багъыуну 
жангыдан бардырыгъыз.

Хар кюн сайын юч кере азыкъ ашагъандан сора сагъат озуп, уллу 
къашыкъ бла бир лённу жауун ичигиз, анга 2-3 тамычы чай терекни 
жауун къошуп. Багъыуну кезиуюнде тузланмагъан хобустаны сууун 
ичигиз, ол аш оруннга эм чегилеге иги жарайды.

Официальная медицина
Былайда бу ауруугъа багъыуну амалын врач энчи халда тохташды-

рады эм багъыу къалай баргъанына да ол къарайды.

чай терекни 100-процентли жауу;                     лённу жауу;
прополисни 10-процентли настойкасы;           золотой ус.

Бу ауруугъа къажау къалай кюреширге боллукъду
Владимир Огарковну «Аргументы и факты» газетни окъуучуларына  

жораланнган автор амалы
Керек затла:

Коллегаларыбыз неда къоншуларыбыз сизни ызыгъыздан 
къарап: «Къаллай талаулукъду да!» - дей эселе, анга иги эс 
буругъуз. Алгъаракълада  алимле бардыргъан тинтиуле ачыкъ-
лагъанларына кёре, аш орунну талаудан ауругъаны къаллай 
аш ашап жашагъаныгъыз бла байламлыды. Аны бла бирге 
адамны къылыгъы бла да – ол не къадар къылыкъсыз эсе, ол 
аллай бир терк гастроэнтерогну пациенти боллукъду. 

Быйыл 10-чу сентябрьде Урван 
районда болгъан жол-транспорт 
аварияда юч адам ачыгъанды. 
ВАЗ-21144 автомашина, Псы-
гансуу жанындан Эски Черек-
Жемтала жол бла келе, баргъан 
жолундан бир жанына кетип, 
аллындан келген «Газель» авто-
машина бла къагъышханды. Аны 
водители Нальчикде жашайды.

Аварияда ВАЗ-ны пассажирле-
ри (1989, 1985 жыллада туугъанла) 
ачыгъандыла. Нарткъалада боль-
ницагъа тюшгендиле. Аланы бири 
да, жолда кетип бара, къоркъуу-
сузлукъну бел бауу бла кеслерин 
бегитмегендиле. Аны себепли 
ачыгъандыла.

Аны аллында кюн а Май район-
да ВАЗ-21120 автомашинаны води-

тели, Прохладный-Эльхотово жол-
да кетип бара, Майский шахардан 
7 километр озгъанлай, РФ-ни 
жолда жюрюуню жорукъларыны 
10.1-чи пунктуна уллу бузукълукъ 
этгенди. Ол автомашинасын тох-
ташдырылгъан мардардан терк 
сюрюп барып, кесин жол жанын-
да терекге элтип ургъанды эм 
алайда окъуна ёлгенди.

Къоркъуусузлукъну бел бауун жукъгъа санамай

Ящур кёп тюрлю малланы 
бек къыйын аурутхан, жугъуучу 
аурууладан бириди. Аны къоз-
гъаучула табийгъатда кёпге 
дери сакъланадыла. Сёз ючюн, 
ящур тийген жаралада ала 67 
кюннге, жукъа багушда-39, кир-
кипчик суулада-103, къар тю-
бюнде къалгъан битимлени 
сабакъларында-214, тууарланы 
терк бузлатылгъан этлерини 
къанларында-40, сууутулгъан 
сютде-15, малланы тюклеринде 
эм адамланы кийимлеринде 40 
кюннге дери сакъланадыла. Ал-
тмыш градусха дери жылытылса, 
ала онбеш минутну ичинде ёле-
диле, иссилик 80-100 градусха 
жетсе уа-терк окъуна.

Ящур бла кёбюсюнде эки 
туякълы малланы барысы да 
ауруйдула, артыгъыракъда бек 
тууарла, тонгузла, къойла, эчки-
ле, кийикле. Бу аурууну бютюнда 
бек малла тюкюрюклери, сют-
лери, кеси кереклерин къотар-
гъанлары бла жаядыла. Ауруу а 
бир бирге жууукъ жанлагъанда 
кёчюучюдю, асламында болуу-
чусуча, мал ашла, суу, мулжар, 
ташыучу транспорт, инвентарь 
эм ала кибик башха затла бла.    

Шарт болумлада малланы 
ауруу бек къыйнайды. Аны экиге 
- къоркъуусузгъа эм къоркъуу-
лугъа бёледиле. Биринчисинде, 
аш ашаргъа кёлю кетеди, ышныр 
къарыусуз болады, тюкюрюк кёп 
келип башлайды. Андан сора 
температура 40,5-41,5 градусха 
дери кётюрюледи, ырмахлыкъ 
бийлейди, къан тамырла терк-
терк уруп башлайдыла, аш ашау 

эм ышныр да тохтайдыла. Экин-
чи-ючюнчю кюнледе тюп эм баш 
эринлени ич жанларында, тилде, 
жаякъ жанлада зынтхы тенгли 
бир битиучюкле битедиле,артда 
уа ала къоз тенгли бир боладыла. 

Болуучусуча, 12-24 сагъатдан 
сора аланы тыш къабукълары 
атыладыла эм ачыкъ жара къо-
ядыла. Ол кезиуде температура 
мардагъа дери тюшеди, тюкюрюк 
кёп чыгъып башлайды, аууз къый-
ырладан кёмюк саркъады, аууз 
чам-чам этип тебирейди. 

Аякъларында чыкъгъан бити-
учюкле малланы акъсатадыла, 
бир-бирде, болалмай, ала жатып 
окъуна къаладыла. Бу ауруу са-
улукъ ийнеклени асламысында 
эмчеклерине къатылады. Къор-
къуусузгъа саналгъанда ауруу 
8-10 кюн, къоркъуулуда уа 25 
кюннге дери барады.

Къоркъуулуда ауруу алгъа болу-
шунлай барыучуду.Алай саулукъ 
къайтыша баргъан кезиуде 7-10 
кюннге ауруу биягъы къысып 
тебирейди, ырмахлыкъ, тюн-
гюлюу келедиле, жюрек терк 
уруп башлайды-минутха 120-140 
кереге дери. Алай бла  ауругъан 
малланы 25-50 проценти жюрек 
параличден ёледи.

Мюлкде ящур жайылгъандан 
сора быллай мадарла этиледи-
ле: ауруу къозгъалгъан пунктха 
карантин кийириледи, ауругъан 
малланы энчи жерге жыйып, сау-
лукъларына багъадыла, къалгъан 
маллагъа тийишли прививкала 
этиледиле, ауругъан малла тур-
гъан орунлада кюн сайын дезин-
фекция ишле бардырыладыла эм 

хар юч кюнден бир кере къал-
гъан мал орунлада биотермиче-
ский амал бла багушдан ауруу 
жайылмазча этедиле. 

Ышаннгысыз пунктдан каран-
тин, саулукъ толусунлай къайта-
рылгъан ахыр кюнден башлап 
онтёрт кюнден сора кетериледи. 
Малланы башха мюлклеге каран-
тин кетерилгенден сора алты ай 
озуп элтирге боллукъду. Привив-
ка этилген малланы жыйырма 
кюнден сора хайрланыргъа бол-
лукъду, алай этилмегенлени уа 
карантин кетерилгенинден сора 
алты айдан.

Аз болса да, адамла да ауруй-
дула ящурдан. Ауруу ауругъан 
маллагъа къарагъанда неда 
аллайладан сауулгъан чий сютню 
ичсе жугъуучуду. Адамны ауругъ-
аны мал ауругъандан хазна баш-
ха тюйюлдю. Инкубация кезиу 3-6 
кюн барады. Вирус ётген жерде 
бек алгъа чартлауукъла чыгъа-
дыла. Ызы бла ала уллудан-уллу 
бола барадыла, къалтырауукъ 
къатылады, ырмахлыкъ, баш 
ауруу къысадыла, къарын-чеги 
осал ишлеп башлайдыла, жангы 
битиуле экинчи кере чыгъадыла.

Ящур абадан адамланы ау-
узларында мылы чыгъаргъан 
жерлерине, къолну бармакъла-
рыны терисине, къол аязларына, 
аякъларыны тюп жанларына 
къатылады. Сабийледе аллай 
белгиле аз боладыла, алай къа-
рын ауругъан кезиуле уа терк-
терк тюбейдиле. Бу жаны бла 
адамланы саулукъларына ала 
къалай къыйын ауругъанларына 
кёре багъылады.

З.БЖЕКШИЕВ,
КъМР-ни къырал

ветеринар надзоруну бёлю-
мюню къырал инспектору. 

Ящур
Специалистле юйретедиле

Кюз арты ишле да бошалып, 
тирлик, бичен да жерлерин тап-
хандан сора тойланы, къурман-
лыкъланы, тюрлю-тюрлю жый-
ылыуланы кезиую башланады. 
Тукъум тюбешиулени асламысы 
да жылны бу кезиуюне тюшеди-
ле. Хар зат да элпек, тёгерек-баш 
да айбат болгъан заманнга.

Аллай жыйылыуладан бири 
бу кюнледе Акъ-Сууда «Кавказ» 
сабий лагерьде бардырылгъан-
ды. Бу тёрени Биттирлары  баш-
лагъан эдиле. Алай бла хар беш 
жылдан бирге тийишип, бир бир-
лерин тансыкълау, танышыу бла 
къалмай, озгъан кезиуню ичинде 
болгъан ишлени да эсге тюшю-
редиле, келир заманнга борчла 
да белгилейдиле. Хар жыйыл-

гъанлары сайын бир жангы зат 
къурамай къоймайдыла. Ма бу 
жол да  алай болгъанды. Къурау 
комитетге киргенле тюбешиуге  
къызларындан туугъанланы да 
чакъыргъандыла. Дагъыда эн-
чиликле бар эдиле, хар бирини 
юсюнден да къысха сагъына 
барайым.

Тукъум таматала бир кесек 
кечигип келгендиле. Алагъа 
жаш къауум тепсеулери, жыр-
лары бла тюбегендиле. Хантлы 
столлагъа олтурурдан алгъа 
жетгенле суратха тюшедиле. 
Бир къауум къыз а хар келгенни 
тукъумун, атын, атасыны атын, 

къайдан болгъанын да жазадыла. 
Къагъанакъланы окъуна да эсепге 
алмай къоймайдыла. Ол а тукъум 
терекни тюз тохташдырыр ючюн 
эмда тукъумда бу кюннге ненча 
адам болгъанын билир ючюн 
этилген мадарды. Юйюрден бир 
адам бир тюрлю сылтау бла къа-
тышалмай къалды эсе, башхала 
аны атын да жаздырадыла.

Биттирлары уллу тукъумду. Ала 
республиканы битеу эллеринде 
бла шахарларында жашайдыла. 
Алай тышында тургъанла да 
кёпдюле. Жыйылыугъа Москва-
дан, Санкт-Петербургдан, Дагъ-
ыстандан, дагъыда кёп башха 
жерледен да келгендиле жашла 
бла къызла. Тёрт жюз адамгъа 
деп жарашдырылгъан залда ол-

турур угъай, сюелир жер окъуна  
жокъ эди.  

Тюбешиуню бардырыргъа  
Санкт-Петербургда тарых жаны 
бла окъугъан аспирант Биттир-
ланы Танзилягъа бла Чегем рай-
онда электросетьлени таматасы 
Мухажирге буюрулады. Ала хар 
къонакъны, тукъумну келечисин 
да тюрлю-тюрлю ашарыкъладан 
толу столла артына олтуртханла-
рындан сора озгъан беш жылны 
ичинде ауушхан жууукъларын, 
ахлуларын эсгерип дууа тутар-
ларын тилейдиле. Ызы бла уа 
таматаланы, жашауда, окъууда, 
спортда жетишимли болгъанланы 

атларын айтып, аланы хар бирине 
да саугъала бередиле. Кёп жый-
ылыулада болгъанма, алай аллай 
затны уа биринчи кёргенме. Ол 
керти да аламат башламчылыкъ 
эди. Мында дагъыда тукъумну 
тарыхыны китабы чыгъарылгъа-
ныны юсюнден да айтылгъанды. 
Жарсыугъа, анда жангылычла 
болгъандыла, аланы тюзетиу 
жаны бла иш барады, аны жан-
гыдан басмаларгъа белгиленеди.

Бек башы уа - бу жол тукъум 
фондну къуралгъаныды. Къо-
лайлы жашла, башхала да анга 
ай сайын ётдюрюп турлукъларын 
да билдиргендиле. «Ол ахча 
ёсюп келген жаш тёлюню окъу-
угъа салыуда, спорт бла кюреш-
генлени кёллендириуге, башха 

жандауурлукъ, огъурлу ишлеге 
къоратыллыкъды. Кёп сабийлери 
болгъанлагъа, жангы къуралгъан 
юйюрлеге да  тийишли болушлукъ 
этилликди»,- дегенди Мухажир.

Ол кюн жыйылгъанланы ал-
ларына чыгъып, тукъум тамата  
Теип, филология илмуланы док-
тору Тамара, тарыхчы Танзиля, 
отставкадагъы полковник Аубекир,  
илмуланы доктору, профессор 
Анатолий, дагъыда кёп башхала 
сёлешгендиле, кёп алгъыш сёзле 
да айтхандыла. Барысы да бирден 

быллай жыйылыуланы мындан 
ары да бардырыргъа кереклисин 
белгилегендиле. Ала, къалай-
алай болса да, тукъумну келечи-
лерин тизгиннге жыядыла, осал 
ишледен кери этедиле. Андан 
сора да, бир бирни танып, керек 
заманда бир бирге болушлукъгъа 
келирге онг чыгъады, дегендиле. 

Жыйылыуну официальный 
кесеги бошалгъандан сора уа 
сабийлени араларында «Сен 
тукъум тарыхны билемисе?», 
«Тукъумда атлары белгили кимле 
бардыла?», «Сени атанг, ананг 
кимди?» дегенча, дагъыда баш-
ха соруула бла эришиуле барды-
рылгъандыла. Алада хорлагъ-
анлагъа, чыгъып  ариу тепсеген 
жашчыкълагъа бла къызчыкъ-
лагъа да саугъала берилгендиле. 
Аладан сора жыйылгъанланы 
«Жашлыкъ», «Эрирей», «Ассы-
Аланы» коллективле, КъЧР-ни 
эм Ингушетия Республикаланы 
сыйлы артисти Тёппеланы Алим   
ариу жырлары, тепсеулери бла 
къууандыргъандыла.

Бу тюбешиуде дагъыда белги-
леп айтырча бир иш болгъанды. 
Ол да неди десегиз, столлада 
кеф этдирирча ичги хазна жокъ 
эди. Аны ючюн бир адам да 
къураучулагъа кёлкъалды этме-
генди, мудах да болмагъанды. 
Аны къой, адамлада болгъан жа-
рыкълыкъ тёгерекде къудуретни  
бютюн къууат эте эди. 

ХОЛАЛАНЫ Марзият.
Суратланы автор алгъанды.

Тукъум жыйылыу

Биттирланы Мухажир.

Жаш тёлю той-оюнда
усталыкъларын кёргюзтгенди.

Водитель жолну ол кесегинде 
ремонт ишле бардырылгъан-
ларын кёргюзтген белгилеге 
эс бурмагъанды. ГИБДД-ны 
къуллукъчуларыны айтыуларына 
кёре, ол Кахун элде жашагъан, 
1990 жылда туугъан жаш адам-
ды. Автомашина жюрютгенли 4 
жыл бола эди.

Бизни корр.

Жетишимлилеге саугъала бергендиле, фондЖетишимлилеге саугъала бергендиле, фонд
къурагъандыла, китап хазырлайдыла


